
Ráiteas an Chathaoirligh 

Bunaíodh an Oifig Náisiúnta um Fhorbairt Eacnamaíoch agus Shóisialta (NESDO) faoi 

Acht um an Oifig Náisiúnta d’Fhorbairt Eacnamaíoch agus Shóisialach, 2006.  

Is comhlacht corparáideach é NESDO don Chomhairle Náisiúnta Eacnamaíoch agus 

Shóisialta (NESC), a chuireann comhairle ar an Taoiseach maidir le saincheisteanna 

beartais straitéisigh a bhaineann le forbairt inbhuanaithe eacnamaíoch, shóisialta 

agus chomhshaoil in Éirinn. 

Soláthraíonn NESDO seirbhísí iomlána riaracháin agus tacaíochta do NESC agus 

cuireann sé tuarascálacha, moltaí agus conclúidí a eascraíonn ó thionscadail curtha i 

gcrích ag NESC ar fáil don Rialtas agus eagraíonn sé foilsiú na míreanna sin ina dhiaidh 

sin.  

Déantar cur síos i dTreoirlínte Beartas agus Nósanna Imeachta NESDO ar shocruithe 

rialachachais chorparáidigh na hOifige, lena n-áirítear feidhmeanna agus freagrachtaí 

Bhord agus fhoireann NESDO.  Tá an Cód Cleachtais chun Comhlachtaí Stáit a Rialú á 

gcomhlíonadh ag na Treoirlínte agus déantar athbhreithniú orthu go rialta.  Tá mé 

sásta go bhfuil na Treoirlínte á gcomhlíonadh ag NESDO. 

Reáchtáil Coiste Iniúchóireachta NESDO trí chruinniú i rith 2018: ar an 13 Aibreán, an 

22 Meitheamh, agus an 09 Deireadh Fómhair (cuireadh cruinniú a bhí sceidealta le 

haghaidh mhí na Nollag ar atráth go dtí Eanáir 2019). Seo a leanas baill an Choiste: 

 An tUasal Ray Henry (Cathaoirleach) 

 An tUasal Paul McGarry, An Roinn Gnóthaí Eachtracha agus Trádála 

 An Dr Helen Johnston, NESC, ar tháinig Sinéad Nic Coitir, NESC, ina háit le 

héifeacht ón 21 Meitheamh 

Feidhmíonn Aonad Iniúchóireachta Inmheánaí (IAU) Roinn an Taoisigh mar acmhainn 

don Bhord agus do lucht bainistíochta NESDO trí dhearbhú a thabhairt maidir le 

leordhóthanacht agus éifeachtacht chóras rialuithe inmheánacha na heagraíochta 

lena n-áirítear rialuithe airgeadais, oibríochtúla agus comhlíontachta agus 

bainistíocht riosca.  

Leagtar amach i ndoiciméad Nósanna Imeachta maidir le Rialú Inmheánach 

Airgeadais NESDO na nósanna imeachta agus na caighdeáin chuntasaíochta atá i 

bhfeidhm, lena n-áirítear iad siúd a bhaineann le hairgead tirim, párolla, fáltais, 

íocaíochtaí, taisteal agus costas, soláthar, sócmhainní seasta, slándáil teicneolaíocht 

faisnéise, rialuithe buiséid agus bainistíocht agus coinneáil taifead.  

I rith 2018, rinne Coiste Iniúchóireachta NESDO athbhreithniú ar an gClár 

Bainistíochta Rioscaí & Clár Rioscaí TF, Seicliosta Éifeachtúlachta an Choiste 

Iniúchóireachta, na Ráitis Airgeadais (2017), an Chairt Iniúchóireachta Inmheánaí, 

agus an tAthbhreithniú Bliantúil ar Rialuithe Inmheánacha, agus an Tuarascáil 

Iniúchóra ar Phárolla. Rinneadh an Tuarascáil a uasdátú i ndáil le comhlíontacht an 

Rialacháin Ghinearálta maidir le Cosaint Sonraí (RGCS), agus leasuithe ar Bheartas 

agus Nósanna Imeachta NESDO (‘An Cód Cleachtais maidir le hÚsáid Áiseanna TF agus 

Slándáil TF NESDO’). Níor tugadh aon ní suntasach faoi deara. Chomh maith leis sin, 

rinneadh athbhreithniú ar a Chlár Oibre le haghaidh 2016-2018, agus comhaontaíodh 

dréacht-Chlár Oibre le haghaidh 2019-2021 a ullmhú. Dheimhnigh an Coiste 

Iniúchóireachta go raibh sé sásta le leordhóthanacht agus oiriúnacht an chórais 

rialuithe inmheánacha laistigh de NESDO.   

Tá an duine céanna ag feidhmiú mar Phríomhoifigeach NESDO agus mar Stiúrthóir 

NESC, agus faigheann an duine sin íocaíocht don phost mar Stiúrthóir NESC agus níl 

aon luach saothair, díolaíochtaí ná costais bhreise ar fáil don ról mar 

Phríomhoifigeach NESDO. Íoctar foireann uile NESDO agus NESC, lena n-áirítear an 

Príomhoifigeach/Stiúrthóir, de réir na gciorclán ábhartha pá arna n-eisiúint ag an 

Roinn Caiteachais Phoiblí agus Athchóirithe. Tá mé sásta go bhfuil na ciorcláin seo á 

gcomhlíonadh ag NESDO. 

Tá NESDO tiomanta dá cuid oibleagáidí faoi Acht um Íoc Pras Cuntas, 1997 a 

chomhlíonadh. Cloíodh lena beartas maidir le gach sonrasc a íoc laistigh de chreataí 

ama forordaithe i rith na bliana, agus rinneadh 93% de na híocaíochtaí laistigh de 15 

lá ó dháta fála na sonrasc. Ní raibh aon dliteanais le haghaidh úis i ndáil le soláthar 

íocaíochtaí déanacha. 

Deimhním nár tharla aon rud suntasach i rith 2018 i ndiaidh an chláir chomhardaithe 

a chur i dtoll a chéile. 

Martin Fraser 

Cathaoirleach 

An Oifig Náisiúnta um Fhorbairt Eacnamaíoch agus Shóisialta 

Clár Oibre NESC 2018 

D’fhoilsigh NESC na tuarascálacha seo a leanas in 2018:  

Talamh Forbraíochta Uirbeach, Tithíocht agus Bonneagar: Córas Briste na hÉireann 

a Dheisiú (Tuarascáil NESC Uimh.145): Ní mór d’Éirinn teacht ar bhealach chun 

tithíocht inacmhainne cíosa agus/nó tithíocht úinéir-áitithe a chur ar fáil do 

chéatadán níos mó den daonra. Lena chois sin, ní mór méadú leanúnach a bhaint 

amach sa leibhéal infheistíochta sa bhonneagar iompair phoiblí.   Scrúdaítear sa 

tuarascáil seo ról na talamhúsáide, luach na talún agus ionstraimí beartais gaolmhara 

i ndéileáil leis an dá dhúshlán beartais seo. 

Áirítear sa tuarascáil seo anailís eacnamaíoch ar an talamh agus a ról i múnlú 

sholáthar agus chostas na tithíochta.  Scrúdaítear cuir chuige ar glacadh leo i roinnt 

tíortha Eorpacha eile chun dul i ngleic leis na dúshláin a bhaineann le tithíocht 

inacmhainne agus forbairt uirbeach inbhuanaithe.  Lena chois sin, soláthraítear 

forléargas ar thaithí idirnáisiúnta ar chruthú agus ar roinnt luach talún agus maoiniú 

an bhonneagair iompair phoiblí uirbeach.  Ar deireadh, áirítear sraith ceachtanna 

agus moltaí d’Éirinn sa tuarascáil. 

Ag Athrú ón Leas Sóisialta go dtí an Obair: Teaghlaigh Ísealdéine Oibre agus 

Caighdeán Seirbhísí Tacaíochta (Tuarascáil NESC Uimh.146) agus an Tuarascáil 

Taighde Mionsonraithe (Sraith Taighde NESC Uimh.12):  

Tá an tuarascáil bunaithe ar 92 agallamh le teaghlaigh ísealdéine oibre, soláthraithe 

seirbhíse, fostóirí, oifigigh shinsearacha i ranna agus gníomhaireachtaí rialtais, agus 

eagraíochtaí náisiúnta páirtithe leasmhara. Áiríodh i measc na dteaghlach daoine 

dífhostaithe, tuismitheoirí aonair, daoine atá tinn nó atá faoi mhíchumas agus 

mionlaigh eitneacha. Tá tairbhe á baint acu as raon scéimeanna tacaíochta ioncaim. 

Bhí taithí ar an margadh fostaíochta agus leibhéil ísle oideachais ag a bhformhór, agus 

bhí siad ar fad meáite ar a saol féin agus saol a leanaí a fheabhsú. I measc na 

bpríomhchúiseanna nach raibh na daoine seo ag obair bhí gur chaill siad a bpost mar 

thoradh ar an gcor chun donais sa gheilleagar; d’fhág siad a bpost chun aire a 

thabhairt dá leanaí; bhí tinneas nó míchumas ag dul do bhall teaghlaigh; nó duine den 

Lucht Siúil nó imirceach Afracach ba ea é/í a raibh deacrachtaí aige/aici post a fháil. 

Aimsíodh sa taighde freisin go bhfuil tacaíocht le fáil ó Intreo, an tSeirbhís Fostaíochta 

Áitiúla agus JobPath go ginearálta, agus go bhfuil siad níos fabhraí ná seirbhísí cosúla 

i roinnt tíortha eile. D’fhéadfadh, áfach, go mbeadh easpa muiníne idir úsáideoirí 

seirbhíse agus Intreo, agus uaireanta, mothaíonn daoine nach bhfuil aon rogha acu 

chomh fada is a bhaineann leis na roghanna gníomhachtaithe/oiliúna a thairgtear. 

Chomh maith leis sin, shíl roinnt daoine nach raibh dóthain áiteanna ar fáil ar chúrsaí 

a raibh tóir orthu agus a raibh deiseanna maithe fostaíochta luaite leo, agus go 

mbíonn sé deacair teacht ar eolas faoi na roghanna atá ar fáil dóibh. 

Gabháil Luach Talún agus Iompar Poiblí Uirbeach (Sraith Rúnaíocht NESC Uimh.13): 

Áirítear an páipéar rúnaíochta seo i measc ceann de dhá pháipéar rúnaíochta a 

ullmhaíodh mar chuid de staidéar NESC ar ‘Talamhúsáid, Luach Talún agus Forbairt 

Uirbeach’.  

Pléitear sa pháipéar seo conas a ndearna roinnt cathracha, lena n-áirítear Nua-

Eabhrac, Washington, Páras, Londain, Hong Cong, Montréal agus 

Copenhagen/Ørestad, iarracht meicníochtaí gafa talamhúsáide a úsáid chun dul i 

ngleic leis an dúshlán a bhaineann le maoiniú agus airgead a chur ar fáil le haghaidh 

infheistíocht riachtanach i mbonneagar iompair straitéisigh, ardchaighdeáin, phoiblí. 

Tarraingítear aird san fhorléargas seo freisin ar conas is féidir gabháil luach talún a 

úsáid, i dteannta leis an raon beartas tacaíochta lena n-áirítear beartais talamhúsáide, 

chun tacú le soláthar tithíocht inacmhainne agus forbairt uirbeach níos inbhuanaithe. 

Leagtar béim ar leith sa pháipéar seo ar chur chuige forbarthach Londan maidir le 

húsáid a bhaint as gabháil luach talún chun tacú le hinfheistíocht in iompar poiblí agus 

chomh maith leis sin, le tamall anuas, i dtithíocht inacmhainne. Cuirtear críoch leis an 

bpáipéar le plé faoi na fachtóirí a chuireann le glacadh le agus le cur chun feidhme 

ionstraimí beartais éifeachtacha gafa luach talún. 

Cuir Chuige Idirnáisiúnta maidir le Talamhúsáid, Tithíocht agus Uirbeach (Sraith 

Rúnaíocht NESC Uimh.14): Áirítear an páipéar seo ó Rúnaíocht NESC, atá i measc 

ceann de dhá pháipéar rúnaíochta a ullmhaíodh i gcomhar le tuarascáil NESC, talamh 

Forbraíochta Uirbeach, Tithíocht agus Bonneagar: Córas Briste na hÉireann a Dheisiú. 

Tá an páipéar eile ón Rúnaíocht bunaithe ar Ghabháil Luach Talún agus Iompar Poiblí 

Uirbeach.  Déantar cur síos sa pháipéar seo ar chuir chuige maidir le talamhúsáid agus 

bhí sé éifeachtach chomh fada is a bhain le dul i ngleic leis na dúshláin a bhaineann 

le forbairt tithíochta agus uirbeach san Ísiltír, sa Ghearmáin agus san Ostair.   

Anailís Costais is Tairbhe, An Comhshaol agus An tAthrú Aeráide (Páipéar Rúnaíocht 

NESC Uimh.15): Ceanglaítear ar gach tionscadal infheistíochta poiblí in Éirinn a bhfuil 

luach caipitiúil sa bhreis ar €20 milliún luaite leo a bheith faoi réir breithmheasa i 

bhfoirm Anailís Costais is Tairbhe (ACT) nó Anailís ar Chost-Éifeachtúlacht (ACE). Tá 

athrú suntasach tagtha ar chleachtas agus ar chur chun feidhme breithmheas beartais 

ar fud an domhain, mar gheall ar bhreithnithe inbhuanaitheachta agus athraithe 

aeráide.  Scrúdaítear sa pháipéar seo príomhcheisteanna cleachtais lena n-áirítear 

rátaí lascaine, crios ama, an raon costas agus tairbhí atá le breithmheas agus praghsáil 

carbóin. Dírítear sa pháipéar seo go háirithe ar conas is féidir le hathruithe laistigh de 

ACT é a dhéanamh níos oiriúnaí i gcomhthéacs an athraithe aeráide agus an trasdula. 

Scrúdaítear ann freisin, áfach, an bealach a dtugann príomhthréithe an trasdula 

aeráide dúshlán na gcur chuige traidisiúnta maidir le ACT agus leagtar béim ar an ngá 

atá le hiniúchadh a dhéanamh ar chuir chuige anailíseacha agus straitéiseacha eile 

maidir le trasdul. 

Comhaontuithe Páirtithe Leasmhara Iolracha i Rialachas Aeráide agus Trasdul 

Fuinnimh: Comhaontú Fuinnimh na hÍsiltíre (Páipéar Rúnaíocht NESC Uimh.16): 

Scrúdaítear sa pháipéar seo ón Rúnaíocht comhaontuithe páirtithe leasmhara 

iolracha náisiúnta i rialachas fuinnimh agus aeráide. Tagraíonn siad seo do 

chomhaontuithe idirbheartaithe a leagann síos cuspóirí náisiúnta fadtéarmacha 

fuinnimh agus aeráide a áirítear iontu raon páirtithe leasmhara, idir ghníomhaithe 

sóisialta, eacnamaíocha agus timpeallachta agus pháirtithe polaitíochta.  Dírítear sa 

pháipéar seo go háirithe ar Chomhaontú Fuinnimh na hÍsiltíre 2013 idir na 

comhpháirtithe sóisialta, grúpaí comhshaoil, rialtas agus údaráis áitiúla. Tá úsáid 

bainte as comhaontuithe polaitiúla i dtíortha eile, lena n-áirítear an tSualainn agus an 

Danmhairg. Scrúdaítear sa pháipéar seo cuid de na gníomhaithe, saintréithe agus 

próisis a bhain le forbairt Chomhaontú Fuinnimh na hÍsiltíre, agus é mar aidhm teacht 

ar bhreis tuisceana ar an luach a d’fhéadfadh a bheith ag baint le comhaontuithe 

páirtithe leasmhara iolracha mar uirlisí straitéiseacha don trasdul ísealcharbóin. 

Áirítear i measc na n-imeachtaí NESC a reáchtáladh in 2018: 
 

Ceardlann maidir le Talamhúsáid, Luach Talún agus Forbairt Uirbeach, géarchéim i 

gcóras tithíochta na hÉireann. Cé go mbaineann go leor gnéithe leis an ngéarchéim 

seo, baineann tábhacht ar leith fós le conas tithíocht inacmhainne cíosa agus/nó 

tithíocht úinéir-áitithe a chur ar fáil do chéatadán níos mó den daonra. Glactar leis go 

dteastaíonn méadú suntasach agus leanúnach ar an leibhéal infheistíochta in iompar 

poiblí in Éirinn go háirithe i suíomhanna uirbithe. Nuair a bhí iarracht á déanamh 

conas a d’fhéadfadh Éire déileáil leis an dá dhúshlán beartais seo a shainaithint, ar 

dtús thugamar faoin obair sin a shainaithníonn príomhcheachtanna foghlamtha ó 

chuir chuige éifeachtacha maidir le soláthar tithíocht inacmhainne agus bonneagar 

iompar go hidirnáisiúnta. 

Ba é an aidhm a bhí leis an gceardlann seo athbhreithniú a dhéanamh ar dhea-

chleachtas idirnáisiúnta, agus é mar aidhm scrúdú a dhéanamh ar na hathruithe 

beartais agus institiúideacha a theastaíonn chun dlús a chur faoi bhainistíocht 

ghníomhach bainistíochta talún agus gabháil luacha ar bhealach a thacaíonn le 

tithíocht inacmhainne a sholáthar, a chinntíonn méaduithe inbhuanaithe ar mhaoiniú 

an bhonneagair iompair phoiblí agus a chothaíonn forbairt uirbeach inbhuanaithe 

anseo in Éirinn.  I rith na Ceardlainne thug acadóirí agus cleachtóirí ón Ísiltír, an Ostair, 

an Ríocht Aontaithe agus Éire cuir i láthair agus áiríodh anailís agus plé ar 

shaincheisteanna sna cuir i láthair sin; úinéireacht phoiblí, bainistíocht ghníomhach 

talún agus talamh faoi úinéireacht phríobháideach, gabháil luach talún agus maoiniú 

bonneagair, ról institiúidí, talamhúsáid agus pleanáil iompair a chomhtháthú, agus 

glacadh le cur chuige náisiúnta cláir maidir le forbairt uirbeach chuimsitheach. 

Ag Athrú ón Leas Sóisialta go dtí an Obair: Teaghlaigh Ísealdéine Oibre agus 

Caighdeán Seirbhísí Tacaíochta: Sheol NESC a tuarascáil go hoifigiúil ag seimineár a 

reáchtáladh i mí Meithimh chun torthaí agus moltaí na tuarascála a phlé. 

Breathnaítear sa tuarascáil seo ar ról na seirbhísí poiblí i riachtanais teaghlach ina 

bhfuil na daoine fásta gan obair, nó ina bhfuil siad ag obair níos lú ná 20% dá gcuid 

ama, a chomhlíonadh.  Tá an fhaisnéis sa tuarascáil seo bunaithe ar 92 agallamh a 

rinneadh le teaghlaigh ísealdéine oibre, soláthraithe seirbhíse, agus fostóirí; agus le 

bainisteoirí réigiúnacha, cinnteoirí náisiúnta i ranna agus i ngníomhaireachtaí Rialtais, 

agus páirtithe leasmhara náisiúnta. Tá an méid atá le foghlaim ón tuarascáil ábhartha 

do sheirbhísí leasa agus tacaíochta fostaíochta, do sholáthraithe breisoideachais agus 

oiliúna, d’fhostóirí agus d’fhostaithe agus dá n-ionadaithe, agus dóibh siúd atá ag tacú 

le riachtanais cúraim leanaí, tithíochta agus sláinte.    

Cruinnithe Idirnáisiúnta Chomhairlí Eacnamaíocha agus Sóisialta 
(ESCanna) Bhallstáit an AE 

Ghlac NESC páirt i gcruinniú bliantúil Chomhairlí Eacnamaíocha agus Sóisialta 

bhallstáit an Aontais Eorpaigh agus Choiste Eacnamaíoch agus Sóisialta na hEorpa. In 

2018, d’óstáil Comhairle Eacnamaíoch, Sóisialta agus Comhshaoil na Slóvaice an 

cruinniú i mí Meithimh. Chomh maith le heolas a roinnt faoi obair na gcomhairlí agus 

staid an phlé shóisialta agus shibhialta i ngach ceann de na ballstáit, pléadh an téama 

‘Todhchaí na hEorpa’ ag an gcruinniú. 

Cruinnithe Idirnáisiúnta Líonra Eorpach na gComhairlí um 
Fhorbairt Inbhuanaithe (EEAC) 

Ghlac NESC páirt i 26ú Comhdháil Bhliantúil Líonra Eorpach na gComhairlí 

Comhairleacha um an Chomhshaol agus an Fhorbairt Inbhuanaithe (EEAC), a 

réachtáladh i mBeirlín, sa Ghearmáin i mí Dheireadh Fómhair.  Seo a leanas teideal 

an imeachta: I dTreo Eoraip Inbhuanaithe faoi 2030: Príomhthionchair le haghaidh 

trasdula.  

Cruinnithe NESC a reáchtáladh i rith 2018 

Bhí ceithre chruinniú ag an gComhairle in 2018; an 29ú Márta, an 5ú Iúil, an 27ú Meán 

Fómhair agus an 13ú Nollaig.  

I rith 2018, rinne an Rúnaíocht roinnt mhaith cur i láthair maidir le hobair NESC, mar 

aon le cur le raon comhdhálacha, seimineár agus ceardlann, agus feidhmiú ar roinnt 

coistí agus grúpaí oibre. Tá cuid de na gníomhaíochtaí seo liostaithe thíos. 

Bhí an Stiúrthóir, An Dr. Rory O’Donnell, ina bhall de na comhlachtaí seo a leanas: 

 An Grúpa um Rialachas Eacnamaíoch, an Institiúid Gnóthaí Idirnáisiúnta agus 

Eorpacha; 

 Grúpa Maoirseachta Atógáil Éireann / Bord an Tionscadail; 

 Cathaoirleach Ghrúpa Chomhairleach an Chreata Náisiúnta Pleanála; 

 An Grúpa Stiúrtha don Chód Caiteachais Phoiblí, IGEES, An Roinn Caiteachais 

Phoiblí agus Athchóirithe; 

 Plé Náisiúnta ar Ghníomhú ar son na hAeráide (PNGA), An Roinn Cumarsáide, 

Gníomhaithe ar son na hAeráide agus Comhshaoil; agus  

 An Grúpa Comhairle um Pleanáil Spásúlachta Muirí 

Tugadh cuireadh don Stiúrthóir a bheith ina aoichainteoir agus ina rannpháirtí ag na 
himeachtaí seo a leanas: 

 Cruinniú Ghrúpa Oibre maidir le Tithíocht Eurocities Chomhairle Cathrach Bhaile 

Átha Cliath, ‘Tithíocht Inacmhainne a Mhaoiniú go dtí 2040 agus níos faide anonn’, 

Baile Átha Cliath, Meitheamh; 

 Comhrá Comhstádais Irisí Tithíochta na hÉireann ‘Réitigh nua ar easpa dídine’, 

Baile Átha Cliath, Iúil; 

 Comhdháil Bhliantúil Beartais Focus Ireland, ‘céard atá ag cur stop linn dúshlán na 

heaspa dídine a thabhairt’, Corcaigh, Meán Fómhair; 

 Cruinniú bliantúil Oifig EPA um Fhianaise agus Measúnú, Tulach Mhór, Samhain; 

 Comhdháil Tithíochta Eolas, ‘Earnáil cíosa inbhuanaithe a chruthú’, Baile Átha 

Cliath, Nollaig; 

An Dr. Larry O’Connell (Eacnamaí Sinsearach) 

I rith 2018, bhí an Dr. O’Connell ina bhall de: 

 An Grúpa Forfheidhmithe Bithgheilleagair; 

 An Grúpa Anailísíochta Tithíochta; 

 Coiste Monatóireachta an Chláir um Fhorbairt Tuaithe (CFT) 2014-2020; agus 

 Grúpa Comhairleach um Nuálaíocht Gáis. 

An Dr. Helen Johnston (Anailísí Beartas Sinsearach) 

I rith 2018, bhí an Dr. Johnston ina ball de: 

 An Lárionad um Staidéar Trasteorann (Cathaoirleach); 

 An Grúpa Comhairleach Teicniúil maidir le Táscairí agus Sonraí Bochtaineachta; 

 Bord Tionscnamh Forbartha Leanaí agus Coiste Comhairle Taighde Thamhlacht 

Thiar; 

 Sainghrúpa Comhairleach Promhadh Buiséid Comhionannais na Roinne 

Caiteachais Phoiblí agus Athchóirithe; 

 An tIonad don Líonra agus Grúpa Stiúrtha um Fhorfheidhmiú Seirbhísí 

Éifeachtacha; 

 Grúpa Comhairleach Meastóireachta an Chláir Nurture; 

 Grúpa Comhairleach Taighde Focus Ireland; agus 

 Líonra na mBainisteoirí Taighde. 

Tugadh cuireadh di labhairt ag na himeachtaí seo a leanas: 

 ‘Fís gan Athrú? Cinntithigh Cur chun Feidhme’, Dochtúireacht i gClár Rialachais an 

Fhorais Riaracháin, Baile Átha Cliath, Eanáir; 

 ‘Dinimic Bhochtaineachta Grúpaí Riosca Shóisialta san AE, ESRI agus seimineár na 

Roinne Gnóthaí Fostaíochta agus Coimirce Sóisialaí, Baile Átha Cliath, Eanáir; 

 ‘Pobail Ionchuimsitheacha a Chumasú: Gaiscí, Dúshláin, Treo Amach Anseo’, 

Seimineár Réigiúnach Pobal, Baile na Lorgan, Co. Mhuineacháin, Márta; 

 Ina cathaoirleach ar ‘Níos Faide Anonn ná an Ghéarchéim Easpa Dídine’, Imeacht 

Focus Irelan, Baile Átha Cliath, Aibreán; 

 ‘Aistrithe agus Gníomhachtú an Mhargaidh Fostaíochta’, Comhdháil Bhliantúil 

NERI faoin Margadh Fostaíochta, Gaillimh, Bealtaine; 

 ‘Ag Athrú ón Leas Sóisialta go dtí an Obair: Teaghlaigh Ísealdéine Oibre agus 

Caighdeán Seirbhísí Tacaíochta’, Seimineár NESC, Baile Átha Cliath, Meitheamh; 

 ‘Tacaíochtaí Comhtháite a Dhearadh do Theaghlaigh atá ag Déileáil le hEisiamh 

Sóisialta’, Ceardlann malartaithe trasnáisiúnta EAPN maidir le foghlaim ón 

Tionscadal PACT sa Spáinn, Baile Átha Cliath, Meán Fómhair; 

 ‘Geilleagar Polaitiúil na Críochdheighilte: Peirspictíocht na Bochtaineachta’, New 

Ireland Political Economy, Béal Feirste, Samhain; 

 ‘Laghdú na Bochtaineachta – Cleachtais Dhearfacha Fhianaisebhunaithe a Chur 

Chun Feidhme ar Oileán Prince Edward’, Clár Malartaithe na hInchinne is Fearr 

Taighde Sláinte Institiúidí Cheanada, Oileán Prince Edward, Ceanada, Samhain. 

An Dr. Damian Thomas (Anailísí Beartas Sinsearach) 

I rith 2018, bhí an Dr. Thomas ina bhall de: 

 Coiste Chumann Léann Réigiunach na hÉireann 

Rinne sé cuir i láthair ag agus ghlac sé páirt sna himeachtaí seo a leanas: 

 Ceardlann Talamhúsáide, Luach Talún agus Forbairt Uirbeach NESC, Baile Átha 

Cliath;  

 Seimineár Beartais na Roinne Iompair, Turasóireachta agus Spóirt, Baile Átha 

Cliath, Aibreán; agus 

 Comhdháil Bhliantúil Chumann Léann Réigiúnach na hÉireann, Institiúid 

Teicneolaíochta Shligigh, Meán Fómhair. 

An Dr. Anne-Marie McGauran (Anailísí Beartas) 

I rith 2018, bhí an Dr. McGauran ina ball de: 

 Bord One Family (Cathaoirleach); 

 Grúpa Comhairleach Chlár Sláinte Ghnéis & Toirchis Ghéarchéime FSS 

(Cathaoirleach);  

 Grúpa Stiúrtha Monatóireachta Comhtháthaithe ESRI; agus  

 Grúpa comhairleach IN-VEST (Oiliúint Chomhtháite Scileanna Gairme 

Infhostaitheachta). 

Chomh maith leis sin, bhí sí ina Comhalta Taighde ar Cuairt agus stiúrthóir tráchtas 
san Ionad Staidéar Inscní agus Léann na mBan i gColáiste na Tríonóide, Baile Átha 
Cliath.  

An Dr. Jeanne Moore (Anailísí Beartas) 

I rith 2018, bhí an Dr. Moore ina ball de: 

 An Grúpa Comhordaithe um Thaighde Inbhuanaithe Náisiúnta;  

 Meastóir Taighde Inbhuanaithe EPA agus Grúpa Forléargais Náisiúnta;   

 Coistí Stiúrtha dhá thionscadal taighde EPA; agus 

 Ball de Phainéal Meastóireachta do Thaighde Bithgheilleagair na Roinne 

Talmhaíochta, Bia agus Mara.   

Tugadh cuireadh di labhairt ag na himeachtaí seo a leanas: 

 Painéalaí, Dearaí don Saol: An Geilleagar Ciorclach i mbun Gnímh, Comhdháil sna 

Ionad Rediscovery, Baile Munna. Márta; 

 Painéalaí, Tionscadal Éireann––Pobail a Chumasú do Ghníomhú ar son na 

hAeráide, Meitheamh; 

 Daoine i mbun Ullmhúcháin, Comhdháil Náisiúnta na gComharchumann Fuinnimh 

In-athnuaite, Tulach Mhór, Deireadh Fómhair; 

 ‘Ag Foghlaim ó Chomhaontuithe Páirtithe Leasmhara Iolracha san Ísiltír’ curtha i 

láthair ag Comhdháil Bhliantúil Léann na Polaitíochta i Luimneach, Deireadh 

Fómhair; 

Chomh maith leis sin, thug sí cuairt ar an Ísiltír i mí Feabhra 2018 nuair a chuaigh sí ar 

thuras allamuigh chuig Comhairle Shóisialta agus Eacnamaíoch na hÍsiltíre chun 

taighde a dhéanamh ar chomhaontuithe páirtithe leasmhara iolracha i rialachas 

aeráide agus trasdul fuinnimh.  

An Dr. Cathal FitzGerald (Anailísí Taighde Institiúideach) 

I rith 2018, thug an Dr. Fitzgerald cuir i láthair ag agus ghlac sé páirt sna himeachtaí 

seo a leanas: 

  ‘Cinnteoireacht Eacnamaíoch agus Iompraíocht Réasúnach’, cur i láthair don 

Roinn Gnó, Fiontar agus Nuálaíochta, Baile Átha Cliath, Aibreán; 

 POF an Fhóraim, Gnó sa Phobal na hÉireann, Baile Átha Cliath, Bealtaine; 

 Seimineár Meastóireachta: Trasdul Fadtéarmach a Mheas, an Roinn Gnóthaí 

Eachtracha, Baile Átha Cliath, Bealtaine; 

 ‘Rath agus Teip Beartais: Neamhréasúnacht, Idé-eolaíocht, Institiúidí agus 

Leasanna’, cur i láthair do Scoil an Dlí agus an Seimineár Beartais Rialtais, Ollscoil 

Chathair Bhaile Átha Cliath, Baile Átha Cliath, Meitheamh; 

 Eacnamaíocht Iompraíochta agus ár dTrasdul Ísealcharbóin, IIEA, Baile Átha Cliath, 

Meitheamh; 

 Gnó níos Láidre a Fhorbairt - Ag freagairt do Brexit, ESRI, Baile Átha Cliath, Iúil; 

 An Ghéarchéim Bhaincéireachta 10 mBliana Níos Déanaí: Peirspictíochtaí 

Íospartach agus an Phobail maidir le Leithscéalta, Acadamh Ríoga na hÉireann, 

Baile Átha Cliath, Meán Fómhair; 

Noel Cahill (Eacnamaí) 

I rith 2018, bhí Noel Cahill ina bhall de ghrúpa oibre an Aontais don Réigiún 

Meánmhuirí (UfM) maidir le Tithíocht Inacmhainne agus Inbhuanaithe.  Rinne sé cur 

i láthair ag an gcéad chruinniú den ghrúpa oibre seo. 

Chuir sé fianaise os comhair Chomhchoiste an Oireachtais ar Thithíocht, Pleanáil agus 

Rialtas Áitiúil. 

 

 

.  

Caibidil 1 
Beartais Chuntasaíochta NESDO 

Beartais Chuntasaíochta 

1.1.1 Coinbhinsiún an Chostais Stairiúil 

Ullmhaítear na Ráitis Airgeadais ar bhonn fabhruithe faoi choinbhinsiún an chostais 

stairiúil de réir prionsabal cuntasaíochta a nglactar leo go ginearálta seachas sa chás 

go luaitear a mhalairt. 

1.1.2 Aithint Ioncaim 

Aithnítear Deontas a fhaightear ó Roinn an Taoisigh ar bhonn fáltas airgid sna Ráitis 

Airgeadais. 

Aithnítear ioncam a fhaightear ó dhíolachán foilseachán agus ioncam comhdhála 

nuair a chruthaítear sonrasc lena aghaidh. Sa chás gur léir go mb’fhéidir nach 

bhfaighfear an t-airgead, déantar foráil maidir le fiacha amhrasacha. 

Glacann NESDO páirt i dtionscadail chómhaoinithe le heagraíochtaí eile a d’fhéadfadh 

maireachtáil ar feadh níos mó ná bliain amháin. Déantar an t-ioncam seo a aithint ar 

bhonn fáltas airgid. 

1.1.3 Airgeadra Eachtrach 

Déantar idirbhearta in airgeadraí seachas an euro a thaifeadadh ag na rátaí arna rialú 

ar dháta na n-idirbheart nó ar dháta conraithe. Aistrítear sócmhainní agus dliteanais 

airgeadaíochta go euro ar dháta an chláir chomhardaithe nó ar dháta conraithe. 

Déileáiltear le difríochtaí sa ráta malairte i Ráiteas an Chuntais Ioncaim agus 

Caiteachais.  

1.1.4 Sócmhainní Inláimhsithe 

Léirítear sócmhainní seasta ag costas lúide dímheas carntha. Déantar dímheas a 

ríomh chun costas sócmhainní inláimhsithe a dhíscríobh dá luachanna iarmharacha 

measta thar a saolré ionchais úsáideach mheasta trí thráthchodanna comhionanna 

bliantúla.  

Tá saolré ionchais mheasta sócmhainní inláimhsithe le tagairt don dímheas arna 

ríomh mar seo a leanas:  

 Troscán: 5/10 mbliana; 

 Trealamh:  5 bliana. 

Aoisliúntas 

Is baill de scéim pinsin d'Fhostaithe Stáit Neamhbhunaithe iad baill foirne NESDO. Is 

scéim neamhranníocach í an scéim seo do phinsean scoir agus do shochair 

chnapshuime an oifigigh féin. Tá ranníocaíochtaí iníoctha do Scéim na gCéilí agus na 

Leanaí. Íocann NESDO na ranníocaíochtaí seo leis an Roinn Airgeadais trí Roinn an 

Taoisigh. Dá réir sin, níl aon dliteanas ar NESDO maidir le socruithe aoisliúntais na 

foirne seo.   

I rith 2018, thug Roinn an Taoisigh triúr ball foirne ar iasacht do NESDO, a bhí 

clúdaithe ag scéimeanna aoisliúntais a bhí i bhfeidhm sa Roinn sin.  Rinne NESDO 

aisíocaíocht leis an Roinn maidir le tuarastal, ÁSPC fostóra agus aoisliúntas na mball 

foirne seo. D’fhabhraigh aisíocaíochtaí ar bhonn míosúil agus rinneadh iad a 

mhuirearú don Ráiteas Ioncaim agus Caiteachais. Glac Roinn an Taoisigh freagracht 

as párolla agus feidhm aoisliúntais le haghaidh na mball foirne seo. 

Aguisíní 



TUARASCÁIL BHLIANTÚIL NESDO 2018 
 

17 

 

Aguisín 1 Baill Bhord NESDO 

 An tUasal Martin Fraser, Roinn an Taoisigh (Cathaoirleach) 

 Elizabeth Canavan, Uasal, Roinn an Taoisigh 

      Príomhoifigeach NESDO, An Dr. Rory O’Donnell 

Aguisín 2 Baill Chomhairle NESC 

Ainmníodh na baill seo a leanas don Chomhairle le haghaidh 2016-2019: 

 An tUasal Martin Fraser (Cathaoirleach) 

 Elizabeth Canavan, Uasal, (Leaschathaoirleach) 

 

Triúr ball ón Earnáil Ghnó agus Fostóirí: 

 Maeve McElwee, Uasal, Stiúrthóir Caidreamh idir Fostóirí, IBEC  

 An tUasal Tom Parlon, Ard-Stiúrthóir, CIF  

 An tUasal Ian Talbot, Príomhoifigeach Feidhmiúcháin, Chambers Ireland 

 

Triúr ball ó Cheardchumainn: 

 Patricia King, Uasal, Ard-Rúnaí, ICTU  

 An tUasal Tom Geraghty, Ard-Rúnaí, PSEU 

 An tUasal Shay Cody, Ard-Rúnaí, IMPACT  

 

Triúr ball ón earnáil Feirmeoireachta agus Talmhaíochta: 

 An tUasal Damian McDonald, Ard-Stiúrthóir, IFA  

 An tUasal John Enright, Ard-Rúnaí, ICMSA  

 An tUasal TJ Flanagan, Príomhoifigeach Feidhmiúcháin, ICOS  

Triúr ball ón earnáil Pobail agus Dheonach: 

 An Dr Seán Healy, Ceartas Sóisialta Éireann 

 Brid O'Brien, Uasal, Eagraíocht na hÉireann do Dhaoine Dífhostaithe  

 An tUasal James Doorley, Stiúrthóir Cúnta, Comhairle Náisiúnta na nÓg 

 

Triúr ball ón earnáil Chomhshaoil: 

 An tUasal Michael Ewing, Comhordaitheoir, An Colún Comhshaoil 

 Kate Ruddock, Uasal, Leas-Stiúrthóir, Cairde Cruinne na hÉireann 

 Oonagh Duggan, Uasal, Leas-Cheannasaí an Rannáin: Beartas agus Abhcóideacht, 

Cairde Éanlaith Éireann 

 
 

Ceathrar ball ón tSeirbhís Phoiblí: 

 An tUasal Derek Moran, Ard-Rúnaí, An Roinn Airgeadais 

 An Dr. Orlaigh Quinn, Ard-Rúnaí, An Roinn Gnó, Fiontar agus Nuálaíochta 

 An tUasal John McCarthy, Ard-Rúnaí, An Roinn Comhshaoil, Pobail agus Rialtais 

Áitiúil 

 An tUasal Robert Watt, Ard-Rúnaí, An Roinn Caiteachais Phoiblí & Athchóirithe  

 

Seachtar ball neamhspleácha arna n-ainmniú ag an Taoiseach: 

 An tUasal Philip Hamell, Roinn an Taoisigh 

 An tOllamh Edgar Morgenroth, DCU 

 An Dr. Michelle Norris, Scoil na hEolaíochta Sóisialta Feidhmí, Institiúid Geary UCD  

 Paul Donnelly, Ollscoil Teicneolaíochta Bhaile Átha Cliath  

 Sinead O’Flanagan, Institiúid Teicneolaíochta Massachusetts 

 Eleanor Denny, Coláiste na Tríonóide, Baile Átha Cliath 

 Geraint Ellis, Ollscoil na Banríona, Béal Feirste 

Stiúrthóir NESC, An Dr. Rory O’Donnell 

Aguisín 3 Ráitis Airgeadais arna síniú ag Bord NESDO  

 

 

 

 

 

 

 

 

 

 

 

 

 

 

 

 

 

 

 

 

 

  



TUARASCÁIL BHLIANTÚIL NESDO 2018 
 

20 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  



TUARASCÁIL BHLIANTÚIL NESDO 2018 
 

21 

 

 

 
 
 
 
  



TUARASCÁIL BHLIANTÚIL NESDO 2018 
 

22 

 

 

 
  



TUARASCÁIL BHLIANTÚIL NESDO 2018 
 

23 

 

 

 

 

 

 

 

 

 

 

 

 

 

 

 

 

 

 

 

  



TUARASCÁIL BHLIANTÚIL NESDO 2018 
 

24 

 

 

 
 
  



TUARASCÁIL BHLIANTÚIL NESDO 2018 
 

25 

 

 
 
 

 
  



TUARASCÁIL BHLIANTÚIL NESDO 2018 
 

26 

 

 
 
 
 
  



TUARASCÁIL BHLIANTÚIL NESDO 2018 
 

27 

 

 
 
 

 
 
 
 
  



TUARASCÁIL BHLIANTÚIL NESDO 2018 
 

28 

 

 
 
 

 
  



TUARASCÁIL BHLIANTÚIL NESDO 2018 
 

29 

 

 
 
 

 
 
 
 
 
 



TUARASCÁIL BHLIANTÚIL NESDO 2018 
 

30 

 

 

 
  



TUARASCÁIL BHLIANTÚIL NESDO 2018 
 

31 

 

 
 
 

 
  



TUARASCÁIL BHLIANTÚIL NESDO 2018 
 

32 

 

 
 
 

 
  



TUARASCÁIL BHLIANTÚIL NESDO 2018 
 

33 

 

 
 
 

 
 
 
 
  



TUARASCÁIL BHLIANTÚIL NESDO 2018 
 

34 

 

 
 
 

 
 
 
 
 
 
  



TUARASCÁIL BHLIANTÚIL NESDO 2018 
 

35 

 

 
 
 

 
 
 
 
 
 
  



TUARASCÁIL BHLIANTÚIL NESDO 2018 
 

36 

 

 
 

 


